
«Մաքսային միության և Մաքսային միության անդամ պետությունների մաքսային օրենսդրության խախտումների համար քրեական և վարչական պատասխանատվության առանձնահատկությունների մասին 2010 թվականի հուլիսի 5-ի պայմանագրում փոփոխություններ կատարելու մասին» արձանագրության ստորագրման նպատակահարմարության վերաբերյալ

Եվրասիական տնտեսական հանձնաժողովի խորհրդի 2026թ․ հունվարի 30-ի թիվ 5 կարգադրությամբ հավանություն է տրվել «Մաքսային միության և Մաքսային միության անդամ պետությունների մաքսային օրենսդրության խախտումների համար քրեական և վարչական պատասխանատվության առանձնահատկությունների մասին 2010 թվականի հուլիսի 5-ի պայմանագրում փոփոխություններ կատարելու մասին» (այսուհետ՝ Արձանագրություն) արձանագրության նախագծի տեքստին և ներկայացվել Եվրասիական տնտեսական միության անդամ պետություններ՝ ստորագրման համար անհրաժեշտ ներպետական ընթացակարգերի անցկացման նպատակով։
[bookmark: _GoBack]Արձանագրության նախագիծը մշակվել է Եվրասիական տնտեսական հանձնաժողովի մաքսային օրենսդրության և իրավակիրառ դեպարտամենտի կողմից՝ մինչև 2025թ․ եվրասիական տնտեսական ինտեգրման զարգացման ռազմավարական ուղղությունների իրկանացման միջոցառումների ծրագրի (այսուհետ՝ Միջոցառումների ծրագիր) 3․1․6 կետի կատարման նպատակով։
Փոփոխությունները վերաբերում են մաքսային կարգավորման ոլորտում Եվրասիական տնտեսական միության իրավունքի պահանջները չպահպանելու համար պատասխանատվություն  սահմանելու համար ընդհանուր սկզբունքների և մոտեցումների սահմանելուն՝ առաջարկելով «Մաքսային միության և Մաքսային միության անդամ պետությունների մաքսային օրենսդրության խախտումների համար քրեական և վարչական պատասխանատվության առանձնահատկությունների մասին 2010 թվականի հուլիսի 5-ի պայմանագրի (այսուհետ՝ Պայմանագիր) 3-րդ հոդվածը լրացնել նոր 11 կետով՝ հետևյալ բովանդակությամբ՝
«11.	Հանցագործությունների և վարչական իրավախախտումների համար պատասխանատվություն սահմանելիս Կողմերը՝
1)	հիմնվում են օրինականության, արդարության, մարդասիրության, օրենքի առջև հավասարության, մեղքի, անմեղության կանխավարկածի, պատասխանատվության անխուսափելիության, պատժի համաչափության սկզբունքների վրա
2)	հավատարիմ են մնում հետևյալ մոտեցումներին՝
հայտնաբերված խախտումների դասում հանցագործությունների կամ վարչական իրավախախտումների շարքին՝ կախված դրանց բնույթից և հանրային վտանգավորության աստիճանից
մաքսային կարգավորման ոլորտում խախտումներ թույլ տված՝ հանցագործությունների, վարչական իրավախախտումների սուբյեկտների սահմանում, ինչպես նաև հանցագործություններ, վարչական իրավախախտումներ կատարելու համար պատիժների տեսակների սահմանում․
պատժից առաջ հանցագործությունների և վարչական իրավախախտումների կանխման (կանխարգելման) ուղղությամբ միջոցառումների առաջնահերթ կիրառում։»։
Պայմանագրի առարկան Միջոցառումների ծրագրի 3․1․6 կետով հաստատված անհրաժեշտ փոփոխությունների հետ համապատասխանեցնելու համար առաջարկվում է փոփոխություն կատարել նաև Պայմանագրի 2-րդ հոդվածի 1-ին կետում։  
Արձանագրության կնքումը պայմանավորված է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։
Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է գտնում «Մաքսային միության և Մաքսային միության անդամ պետությունների մաքսային օրենսդրության խախտումների համար քրեական և վարչական պատասխանատվության առանձնահատկությունների մասին 2010 թվականի հուլիսի 5-ի պայմանագրում փոփոխություններ կատարելու մասին» արձանագրության ստորագրումը։

